ԱՄՓՈՓԱԹԵՐԹ
<<Հայաստանի Հանրապետության կառավարության պահուստային ֆոնդից գումար հատկացնելու մասին>> ՀՀ կառավարության որոշման նախագծի վերաբերյալ
	առարկությունների և առաջարկությունների
հեղինակները
	առարկությունների և առաջարկությունների
բովանդակությունը
	առարկությունների և առաջարկությունների
եզրակացությունները

	ՀՀ կառավարության աշխատակազմից 07.04.2011թ. թիվ 02/23.16/5429-11 գրությամբ ստացված ՀՀ ֆինանսների նախարարության կարծիք
	1.1 Նախագծով առաջարկվում է ՀՀ 2011 թվականի պետական բյուջեով նախա​տես​ված ՀՀ կա​​ռա​վա​​րութ​յան պա​հուս​տային ֆոնդից ՀՀ Արմավիրի մարզի թվով 5 համայնքներին հատ​​կաց​նել շուրջ 42.9 մլն դրամ` Հու​շա​կերտ, Ջրաշեն, Լուկաշին, և Շե​նա​վան հա​մայնք​նե​րի գյու​ղապետարաններում և Քա​րա​կերտ համայնքի երկու մսուր-ման​կա​​պարտեզներում պար​​​տա​դիր սո​​ցիալական ապա​հո​վու​թ​​​յան վճարների գծով առաջացած ապառքների, տույ​ժե​րի և տու​գանք​նե​րի մար​ման համար: Քանի որ նշված գումարը հատկացվելու է սուբ​​վեն​ցի​այի տես​քով, իսկ սուբվենցիան համայնքի կողմից իրականացվող առանձին նպա​տա​կա​յին ծախսատեսակի (ծրագրի) կատարման համար անհատույց և անվերադարձ կարգով տրվող դրամական միջոց է, ապա Նախագծի տեքստային մա​սում պետք է հստակ նշել հատկացման նպատակը:

1.2 Նախագծում անհրաժեշտ է նշել հա​մայնքներին սուբվենցիա տրամադրող պետական մար​​​մինը և հատկացման ժամանակահատվածը, հետևաբար Նախագծում «ֆոնդից» բառից հե​տո առաջարկում ենք ավելացնել «Հայաստանի Հանրապետության Արմավիրի մարզ​պե​տա​րանին, ընթացիկ տարվա առա​ջին կի​սամյակում» արտահայտությունը.

1.3 Նախագծով հատկացման համար առաջարկվող ընդհանուր գումարը շուրջ 2.7 մլն դրա​​​​​​​մով գերազանցում է Նախագծին կից, որպես հիմնավորում, ներկայացված Արմավիրի ՏՀՏ-ի կողմից ՀՀ Արմավիրի մարզպետարան ներկայացնելու համար տրամադրված տեղե​կանք​նե​րում ս.թ. մարտի 18-22-ի դրությամբ բերված ապառքների, տույժերի և տուգանք​նե​րի գու​մարների հան​րա​գու​մա​րը (գե​րա​զանցումն ամբողջապես Քարակերտ համայնքի գծով է` 14.4 մլն դրամի փոխարեն նշված է 17.1 մլն դրամ): Ուստի, Նախագծում «42915.2» թիվը անհրաժեշտ է փո​խա​րի​նել «40232.3» թվով.

1.4 կա նաև մի շարք այլ` տեխնիկական բնույթի շտկումների անհրաժեշտություն, մաս​նա​վո​​րա​պես, Նախագծի հա​վել​վածի աղյուսակում «Բյուջետային ծախսերի տնտեսագի​տա​կան դա​​​​սա​կարգ​ման հոդ​վածների և աշ​խա​տանքների անվանումները» բառերը անհրաժեշտ է փո​​​խարինել «Հա​մայնք​նե​րի անվանումները» բա​ռերով, «Ընդամենը, այդ թվում» բառերը և հա​​​մապատասխան տո​ղե​րը, ինչ​պես նաև «Առաջին եռամսյակ» սյունակը` հանել, «Բյու​ջե​տա​​​յին ծախ​սերի տնտեսագիտական դա​սա​​կարգ​ման «Ընթացիկ սուբվենցիաներ համայնք​նե​​​րին» հոդ​վա​ծով,» բառերը` փոխարինել «Ըն​դա​մենը» բառով, «1.3» տողում բոլոր «17,139.9» թվերը` փոխարինել «14,440.0» թվերով:

2. Հարկային պարտավորությունների մարման համար Նախագծում առաջարկված մե​խանիզմի կիրառելիության տեսանկյունից`

Նախագծում նշված` պարտադիր սոցիալական ապահովության վճարների և եկամտա​հարկի գծով մարվելիք պարտավորությունների գումարները հա​մա​պա​​տաս​խանում են ս.թ. մարտի 18-22-ի դրությամբ առկա պարտավորությունների գումար​նե​րին: Սա​կայն վե​րը նշված նպատակով միջոցներ հատկացնելու մասին ՀՀ կառա​վա​րութ​յան որոշման ուժի մեջ մտնե​լու օրվա դրությամբ այդ գու​մար​ները փոփոխված կլինեն (այլ հավասար պայ​​ման​նե​րում որոշ ապառքների գու​մար​նե​րի գծով տույժերի հաշվարկը շարունակվելու է): Չի բա​ցառ​վում նաև առանձին համայնքների մոտ պար​տա​վո​րու​թյունների գումարի նվա​զու​մը (հաշ​վի առ​նելով համայնքների հաշիվների կալանքի տակ գտնվելու հանգամանքը): Հետևա​բար, նշված պարտավորությունների մարման համար Նախագծում առաջարկված մե​​խա​​նիզ​մը չի կարող ապա​հո​վել ինչպես հստակ համա​պա​տաս​խա​նութ​յուն մարման պահին առկա պար​տա​վո​րությունների և պե​տական բյուջեից դրանց մարմանն ուղղվող միջոցների ծա​վալ​նե​րի միջև, այնպես էլ առկա պարտավորությունների մարման օպերատի​վու​թ​յունը:  

Այս տեսանկյունից, ինչպես նաև սույն գրության 1.1 կետում նշված` քննարկվող սուբ​վեն​ցիան տրամադրելու նպատակի հստակեցման անհրաժեշտությունից ելնելով, առա​ջար​կում ենք`

ա) Նախագծի 1-ին կետը շարադրել հետևյալ խմբագրությամբ` 

«1. Հայաստանի Հանրապետության Արմավիրի մարզի մի շարք համայնքների` նախ​քին ղեկավարների օրենսդրության խախտումներով աշխատելու հետևանքով հա​​մայնք​նե​րում առա​ջացած ծանր ֆի​նան​սական կացությունը մեղ​մելու համար պարտադիր սո​ցիա​լա​կան ապա​հովության վճարների և եկա​մտա​հար​կի գծով չկատարված պար​տա​վո​րութ​յունների (այ​սուհետ` պարտավորություններ) մարմանն աջակցելու նպա​տա​կով  Հայաստանի Հան​րա​պե​տության Արմավիրի մարզպետարանին Հայաստանի Հան​րա​պետության 2011 թվա​կանի պե​տական բյուջեով նախատեսված Հայաստանի Հան​րա​պետության կառա​վա​րու​թյան պա​հուս​տային ֆոնդից հատկացնել մինչև 40,232.3 հազ.  դրամ (բյուջետային ծախսերի տնտե​սա​գի​տա​կան դասակարգման «Ընթացիկ սուբվենցիաներ համայնքներին» հոդվածով) համաձայն հա​վելվածի:».

բ) Նախագիծը լրացնել հետև​յալ բովանդակությամբ նոր 2-րդ կետով.

«2. Հայաստանի Հանրապետության Արմավիրի մարզպե​տին` 

ա) սույն որոշման 1-ին կետով նախատեսված միջոցները համայնքների պարտա​վո​րու​թյուն​ների մարմանն ուղղել նրանց հետ կնքված սուբվենցիաների պայմա​նա​գրե​րի հիման վրա: 

բ) սուբվենցիաների պայմանագրերում նախատեսել, որ համայնքների փոխարեն վճա​րու​մը Հայաստանի Հանրապետության 2011 թվականի պետական բյուջե իրականացվում է անմիջապես Հայաստանի Հանրապետության Ար​մա​վի​րի մարզպետարանի կողմից.  

գ) ապահովել, որ պար​տա​վորությունների մար​ման նպա​տա​կով հա​​մայն​քին հատկացվող գումարը չգե​​րա​զան​ցի պայմանագրի կնքման օրվա դրությամբ այդ համայնքի գծով առկա պարտա​վո​րու​թ​յունների  փաս​​տացի գու​մարի չա​փը:»:
	Ընդունվել է: Կատարվել է համապատասխան փոփոխություն:

	ՀՀ կառավարության աշխատակազմից 07.04.2011թ. թիվ 02/23.16/5429-11 գրությամբ ստացված ՀՀ կառավարությանն առընթեր պետական եկամուտների կոմիտե կարծիք
	Դիտողություններ և առաջարկություններ չունի 
	Ընդունվել է ի գիտություն 








